
21వ భారత్-రష్యా వార్షిక సదస్సు 

నవంబర్ 26, 2021 
 

రష్యన్ ఫెడరేషన్ అధ్యక్షుడు గౌరవనీయ శ్రీ వ్లాదిమిర్ పుతిన్, 2021 
డిసెంబర్  6న న్యూఢిల్లీలో అధికారిక పర్యటన జరపనున్నారు. ప్రధాన మంత్రి 

శ్రీ నరేంద్ర మోదీతో కలిసి 21వ భారత్-రష్యా వార్షిక సదస్సులో 

పాల్గొనేందుకు ఆయన భారత్ ను సందర్శించనున్నారు. 
 
ప్రధాన మంత్రి శ్రీ నరేంద్ర మోదీ వ్లాదివోస్తోక్ (రష్యా) పర్యటన 

సందర్భంగా 2019 సెప్టెంబర్ లో గత భారత్-రష్యా వార్షిక సదస్సు జరిగింది. 
కోవిడ్-19 మహమ్మారి పరిస్థితుల కారణంగా 2020లో వార్షిక సదస్సు 

చోటుచేసుకోలేదు. 
 
2019 నవంబర్ లో బ్రెజీలియాలో జరిగిన బ్రిక్స్ సదస్సు సందర్భంగా తమ సమావేశం 

తర్వాత ఇరువురు నాయకులు ముఖాముఖిగా సమావేశం కానుండటం ఇదే 

మొట్టమొదటిసారి. బహుళపక్ష సదస్సుల కోసం వర్చువల్ సమావేశాలతో పాటు 2019 
నవంబర్ నుండి ఇప్పటిదాకా ఇరువురు నాయకుల మధ్య 6 సార్లు టెలిఫోనిక్ 

సంభాషణలు జరిగాయి. 
 
ద్వైపాక్షిక సంబంధాల పరిస్థితి మరియు అవకాశాలను ఇరువురు నాయకులు 

సమీక్షించనున్నారు అలాగే ఇరు దేశాల మధ్య ఉన్న వ్యూహాత్మక 

భాగస్వామ్యాన్ని మరింత బలోపేతం చేసుకోవడానికి గల మార్గాలను చర్చిస్తారు. 
పరస్పర ప్రయోజనం కలిగిన ప్రాంతీయ, బహుళపక్ష మరియు అంతర్జాతీయ అంశాలపై 

అభిప్రాయాలను పంచుకోవడానికి ఒక అవకాశాన్ని కూడా ఈ సదస్సు అందించనుంది. 
 
భారత్ మరియు రష్యాల్లో ఒకదాని తర్వాత మరొకటిగా వార్షిక సదస్సును 

నిర్వహించే సాంప్రదాయానికి ఈ పర్యటన కొనసాగింపుగా నిలుస్తుంది. భారత్-
రష్యా మధ్యనున్న ప్రత్యేకమైన మరియు గౌరప్రదమైన వ్యూహాత్మక 

భాగస్వామ్యానికి ఈ పర్యటన మరింత ఉత్తేజాన్ని అందించనుంది. 
 
న్యూఢిల్లీ 
నవంబర్ 26 , 2021 
 

DISCLAIMER: This is an approximate translation. The original is available in English on MEA’s 

website and may be referred to as the official press release. 

 


